
5 Ja go avdnam læ, de ilost son hardoides ala dam bigja.

6 Ja go siddasis boatta, de ustebides ja sidaguimides čoakkai son goččo, ja sigjidi cælkka: illodækket muin, dastgo savccam mon gavdnim, mi lappujuvvum læi.

7 Mon cælkam digjidi: nuft illo læ almest oft suddolaš ditti, gutte buoreb guvllui jorggal, æmbo go ovtse loǥad lokkai vanhurskasi ditti, guđek jorggalæme æi darbaš.

8 Daihe mi nissonid, gæst loǥe ruđak læk, jos oft ruđa lappe, i čuovgas cakit, ja suopalasta vieso, ja visut bargga occat dassači go gavdna?

9 Ja go gavdnam læ, de ustebides, ja sidaguimides čoakkai son goččo, ja cælkka: illodækket muin, dastgo gavdnam læm ruttam, maid lappim.

10 Nuft mon digjidi cælkam, illo læ Ibmel engelin oft suddolaš ditti, gutte Ibmel guvllui jorggal.

11 Mutto son celki: olbmust guoft barnek læiga.

12 Ja nuorab sodnust aččai celki: ačačam! adde munji dam ælo oase, mi munji boatta. Ja son juǥi sodnuidi ælosga.

13 Ja moadde bæive dastmaŋŋel de čoki nuorab bardne buok ælos, ja nubbe ædnami manai, mi hui gukken læi, ja ælos son dobbe skitardi bagjelmærralaš ællemest.

14 Mutto go buok luoftam læi, de bođi stuorra nælgge dam ædnami, ja sust vaillogođi.

15 Ja son manai, ja oroi muttom olbma lut dam ædnamest, ja dat vuolgati su ædnamidassis spinid gæččamen.

